
ABUZTUAK 14

• 12:30 Pitxitxiren harrera 
Iturrietako ur deposituan.

• Momentua girotzen herriko 
trikitilariak egongo dira.

• 13:00 Txupinazoa, kanpai 
hotsa eta Pitxitxiren igoera.

• TXUPINAZOA Andramari dantza 
eta kultur elkartea.

• 14:00 Herri bazkaria.
• OSTEAN: Igel eta mus 

txapelketa.
• 16:00 Egurrezko jolasak.
• 22:30 Kontzertuak
  · Marte Lasarte
  · La Txama
  · Xaukena Xauk
• 4:00-6:00 Bitartean autobusa 

ibiliko da etengabe Mañaritik 
Durangora. Doan.

ABUZTUAK 15 
ANDRA MARI EGUNA

• 10:00 Kalejira txistulariekin.
• 11:00 Meza Kirikiño 

abesbatzagaz. Ondoren: 
Dantzariak.

• 12:30 Pilota Partiduak.  4 ½ ko 
partidua: Xabi Alberdi VS Niko 
Ortiz. Binakako partidua: Iker 

Egiguren – Aingeru Bernaola   
VS  Ekhi Irribarria – Manex 
Balerdi.

• 12:30 Puzgarriak haurrentzat.
• 17:00  Karabina tiroa (Ateneo 

Cinegetico Mugarrak antolatuta).
• 18:00 Punpairez.
• 20:30 Luntxa.
• 22:00 Anje Duhalde.

ABUZTUAK 16 
SAN ROKE EGUNA

MOZORRO EGUNA.  
GAIA: ETB3:  
MARRAZKI BIZIDUNAK

• 11:00 Meza. Ondoren: 
Dantzariak.

• 12:00 Paella txapelketa.
• 14:30 Paellak aurkeztu eta sari 

banaketa.
• OSTEAN: Bingo musikatua.
• 18:00 Briska Txapelketa (Errose 

Bustintza kultur etxean).
• 19:00 Burrunba 

elektrotxaranga.
• 22:00 Pitxitxiren agurra. Plazan 

dantzariak eta koplak abestea.
• 22:30 Altxa Porru erromeria.

MAÑARIKO  
JAIAK 2026

MAÑARIA Abuztuaren 14an hasiko dituzte jaiak, Pitxitxi Iturrietako ur deposituan batu eta herrira eramanda. Trikitilariak 
izango dituzte lagun. Txupinazoa 13:00etan izango da, eta gero herri bazkaria izango dute, herriko jaiak hasi dituztela 
ospatzeko. 

IAZKO TXUPINA.

ANJE DUHALDE Errobi taldearen sortzailea eta euskarazko rockaren aitzindarietakoa, aurkezpen gutxi behar du Anje 
Duhaldek. 1970eko hamarkadan hasi eta gaur egunera arteko ibilbidearen errepasoa egingo du Mañariko plazan, 
abuztuaren 15ean, 22:00etan.

ANJE DUHALDE

A. M. MAÑARIA
Aste batzuk falta dira Mañariko 
jaiak hasteko, eta dagoeneko 
motorrak martxan ipini dituzte. 
Egitaraua prest dute eta Andra 
Mari dantza taldeak botako du 
txupinazoa. Taldea orain lau 
hamarkada osatu zuten, 1986an, 
inguruko beste herri batzuetan 
taldeak zeudela ikusi eta herrian 
hutsune hori betetzeko asmoagaz. 
Abadetxeko lokal batean egin-
dako lehenengo entsegura 40 bat 
neska-mutiko joan ziren, eta, 
urtebeteko beharraren ondoren, 
Andra Mari egunean, lau-bost 
taldek dantzan egin zuten. Ge-
rora, herriko ermitetako jaietan 
ere aritu ziren, eta herririk herri 
ere bai, Euskal Jaietan, esatera-
ko. Taldea herritarren babesari 
eta jende askoren lanari eskerrak 
heldu da gaur egunera. Maiatzean, 
Jaizale taldeak lagunduta, egun 
guztiko jaia egin zuten urteurren 
hori gogoratzeko eta ospatzeko. 

Jaietako lehenengo egunean, 
abuztuaren 14an, Pitxitxi Itu-
rrietako ur deposituan batu eta 
gero plazara eramango dute 
txupinazorako, trikitilariek la-
gunduta. Txupinazoa 13:00etan 
izango da. 14:30ean herri bazka-
ria egingo dute, eta jarraian igel 

eta mus txapelketak egongo dira; 
baita egurrezko jolasak ere, gura 
dutenentzat. Jaietako lehenengo 
egun horretan autobusak etenik 
barik ibiliko dira Mañaritik 
Durangora, 04:00etatik 06:00eta-
ra bitartean.

Kontzertuak
Jaietan musika eskaintza za-
bala ere egongo da. Jaietako 
lehenengo egunean, Marte La-
sarte, La Txama eta Xaukena 
Xauk taldeek kontzertua eman-
go dute Mañarian. Marte La-

sarte Skakeitan taldeko Borja 
Anton eta Pello Armendariz 
kideen proiektu berria da; Be-
lakoko Lore Nekane Billelabei-
tia eta Alex Alonso (ETS, Gari 
& Maldanbera) musikariak 
batu zitzaizkien proiektura 

gero. La Txamakoak ere eza-
gunak dira musikaren mun-
duan, eta euren alderik parran-
deroena erakusten dute corrido 
tumbado doinuak oinarri dituen 
proiektu honetan. Biharamu-
nean, Anje Duhalderen txanda 
izango da. Duhalde euskal roc-
karen aitzindarietakoa da, 
Errobi taldearen sortzaileeta-
riko bat, eta zale ugari batzen 
du Durangaldera etortzen den 
bakoitzean.

San Roke egunagaz borobil-
duko dituzte Mañariko jaiak. 
Mozorro eguna ospatuko dute 
egun horretan, eta jai batzor-
deak marrazki bizidunetako 
mozorroak janztea proposatu 
du. Urtero legez, San Roke egu-
nean paella txapelketa egingo 
dute; paellak 14:30erako egon 
behar dute prest. Bazkaria sari 
banaketaren ondoren izango 
da. Bazkalostean bingo musi-
katua izango dute. Burrunba 
elektrotxarangak dantzan ipi-
niko ditu kalean daudenak. 
22:00etan, datorren urteko jaie-
tara arte agurtuko dute Pitxi-
txi. Baina festa ez da hor amai-
tuko. Giroak eta dantzak goi-
zalera arte eutsiko diete, Altxa 
Porruren erromeriagaz. 

Andra Mari dantza taldeak urteurrenean ateratako familia argazkia. 

Andra Mari dantza taldeak botako du 
txupinazioa, euren 40. urteurrena borobiltzeko
Besteak beste, La Txamak, Marte Lasartek eta Anje Duhaldek kontzertua emango dute


